
GJYKATA THEMELORE NE PRIZREN — DEGA NE SUHAREKE, me gjyqtarin Selajdin
Gallapeni, né cilésiné e gjyqtarit té vetém gjykues, si dhe pjesémarrjen e zyrtarit ligjor Labinot
Demiraj, né ¢éshtjen juridike civile té paditésve H.S, S.B, S.B, SH.M, dhe XH.H, t& punésuar
né Gjimnazin “Jeta e Re” né Suhareké, té cilét i pérfagéson e autorizuara N. H, avokate nga
Suhareka, kundér té paditurés Komuna e Suharekés, Drejtoria e Arsimit, té cilén e pérfagéson
A. B, pérfagésues ligjor i komunés, pér shkak té kompensimit té shpenzimeve té udhétimit, me
géllim té ekonomizimit té procedurés, gjykata jashté shqyrtimit kryesor, mé 05.09.2024, nxjerr
kété:

AKTGIYKIM
- Pa shqyrtim kryesor -

., APROVOHET né térési kérkesépadia e paditésve H.S, S.B, S.B, SH.M, dhe XH.H, ashtu gé
DETYROHET e paditura Komuna e Suharekés gé paditésve né emér té shpenzimeve té
udhétimit pér periudhén 16.08.2021 e deri me daté 21.11.2022, t’ua paguaj shumat si¢ vijon:

1. Paditésit H. S, pér 306 dité pune, shumén prej 428.40 euro;

2. Paditésit S. B, pér 306 dité pune, shumén prej 428.40 euro;

3. Paditéses S. B, pér 244 dité pune, shumén prej 488.80 euro;

4. Paditésit S. M, pér 306 dité pune, shumén prej 214.20 euro;

5. Paditésit Xh. H, pér 306 dité pune, shumén prej 428.40 euro.

Té gjitha kéto shuma me kamaté ligjore prej 8% né vit, e cila fillon té rrjedh nga momenti i
paragitjes sé padisé 22.05.2023, e deri né pagesén definitive, né afat prej 7 ditésh pas
plotfugishmérisé té kétij aktgjykimi, né té kundértén nén pasojat e pérmbarimit té detyrueshém.
I1II.LOBLIGOHET pala e paditura q€ paditésit t’ia kompenson shpenzimet e procedurés
kontestimore, né total shumén prej 333.00 euro, né afat prej 7 ditésh, pas plotfugishmérisé sé

kétij aktgjykimi, né té kundértén nén kércénim té pérmbarimit té dhunshém, ndérsa pjesa tjetér
e shpenzimeve té kérkuar pértej shumes sé aprovuar, REFUZOHET.

Arsyetim

Paditésit, népérmjet té autorizuarit, né kété gjykaté kané paraqitur padi ndaj té paditurés
Komuna e Suharekés, Drejtoria e Arsimit, pér shkak té kompensimit t¢ shpenzimeve té
udhétimit. Ngritja e padisé drejtohet nga fakti se e paditura nuk ia ka kompensuar shpenzimet e
udhétimit paditésve té cilat burojné nga marrédhénia e punés, gjegjésisht nga e drejta objektive,
neni 46 paragrafi 2 i Kontratés Kolektive, té lidhur mé 18.04.2017, ndérmjet SBASHKU-ut dhe
Ministrisé sé Arsimit, Shkencés dhe Teknologjisé té Republikés sé Kosovés, me géllim té
realizimit té buxhetit té nevojshém té pércaktuar né nenet 5,7 dhe 9 te saj. Paditésit me datén
23.05.2024 ka béré precizimin e padisé né aspektin objektiv.

E paditura pérmes pérgjigjes né padi nuk e ka kontestuar bazén juridike té kérkesépadisé
mirépo ka theksuar se pér njé pjese té kérkesépadisé kemi té béjmé me parashkrim té kérkesave.

Gjykata pas vlerésimit té shkresave té léndés, konkretisht provave materiale té
bashkéngjitur padisé, e né kuptim té nenit 8 té Ligjit pér procedurén kontestimore, pas ¢gmuarjes
me kujdes dhe me ndérgjegje té secilés prej tyre dhe té gjitha ato sé bashku, ka gjetur se:

Kérkesépadia e paditésit éshté né térési e bazuar.

Gjykata nuk u ndal mé tutje né vlerésimin e provave, pér faktin se e paditura nuk e ka
kontestuar bazén juridike té kérkesépadisé.

Né nenin 35 paragraf 5 té& Kontratés Kolektive i datés 22.01.2021 si dhe Kontratés
Paraprake 18.04.2017 parashihet qé “ Punonjésit arsimor @€ udhétojné né vendbanimet e
komunés pérkatése ku punojné i paguhen shpenzimet e rrugés 70% té biletave té trafikut urban”.

Né lidhje me aprovimin e kérkesépadisé si né pikén njé gjykata vendosi duke u bazuar
né 152 té LPK-sé “Po gé se i padituri me ané té pérgjigjes né padi i ka pohuar faktet vendimtare,
pérkundrejt kontestimit té kérkesépadisé, gjykata mundet pa caktuar seance gjyqgésore, té jep
aktgjykim (neni 143 dhe 147 té kétij ligji), nése nuk ekzistojné pengesa té tjera pér dhénien e tij .

Né lidhje me kamatén gjykata vendosi né kuptim té nenit 378 té LMD-sé.

Né lidhje me shpenzimet procedurale, gjykata vendosi qé ti bart pala e paditur dhe até
né shumé prej 312€ pér pérpilimin e padisé, dhe 21 € pér taksé gjyqésore né total shumén pre;j
333.00, me cka gjykata lidhur me shpenzimet vendosi né kuptim té nenit 452 paragraf 1 té LPK-
S. Pjesén tjetér ne lidhje me precizimin e kérkesépadisé gjykata e refuzoi pér faktin se njé
precizim i tillé éshté béré pa kérkesén e gjykatés.

Gjyqtari

Selajdin Gallapeni

KESHILLE JURIDIKE: Kundér kétij Aktgjykimi pala e pakénaqur ka té drejté ankese
né afat prej 7 (shtaté) ditésh nga dita e pranimit, Gjykatés sé Apelit, népérmjet té késaj Gjykate.

